
Gazetamizning elektron nusxasini olish uchun 

QR-kodni telefoningiz orqali skaner qiling.

Islohotlar jarayonida 
aholi vakillarining o‘rni 
va ishtiroki ko‘p narsani 
hal qila boshlaganini 
birgina “Tashabbusli 
byudjet” loyihasi ham 
isbot etayotir. Aynan 
fuqarolarning tanlovi va 
qo‘llovi bilan hayotga 
tatbiq etilayotgan 
loyihalarning ham aksari 
aholi tashabbuslarining 
mahsulidir. Taklif va 
tanlov orqali maqbul 
deb topilib, uni 
moliyalashtirish va 
rivojlantirishni talab 
etadigan yana bir yirik 
loyiha ham borki,  u ham 
bo‘lsa, “Qishloq joylarni 
kompleks rivojlantirish” 
loyihasidir.

Joriy yilning 28-mart 
kuni mamlakatimizning 
chekka hududlarida 
yashovchi aholining 
ijtimoiy-iqtisodiy 
turmush tarzini 
yaxshilashga qaratilgan 
“Qishloq joylarni 
kompleks rivojlantirish” 
loyihasining ikkinchi 
bosqichini amalga 
oshirish to‘g‘risida 
Prezident qarori 
imzolandi. Loyihaning 
ikkinchi bosqichi 
Surxondaryo, 
Qashqadaryo va 
Samarqand viloyatlarida 
2024-2028-yillarda 
amalga oshiriladi va 
uning miqdori 6 million 

AZALIY DO‘STLIK 
BIRLA

O‘tgan yillar davomida ikki qondosh-u 
jondosh tojik va o‘zbek xalqi hayotida nurli 

sahifa ochildi. Boisi, mintaqada o‘zaro 
hamjihatlik, tarixiy do‘stlik munosabatlari 
yangicha ruhda mustahkamlanmoqda.

I
Ikki davlat rahbarlari qat’iy siyosiy iroda va ahillik 
yo‘lida tashabbus ko‘rsatmoqda. Prezident 
Shavkat Mirziyoyevning Tojikistonga rasmiy tashrifi 

ham ana shu yo‘ldagi tarixiy voqelik bo‘ldi.
Albatta, o‘zbek va tojik xalqi — tarixiy ildizi tutash, 

taqdiri uyqash, tutimlari o‘xshash el. Shu bois, 
xalqlarimiz quda-anda, yaqin birodar bo‘lib yashagan, 
yashab kelishmoqda. Mana shunday do‘stlik, 
qardoshlik, ijtimoiy-siyosiy, savdo aloqalarimiz 
mustahkamlanib kelmoqda. Chegaralar ochildi, 
ikki mamlakat o‘rtasida uzoq yillar davomida hal 
etilmagan masalalarga yechim topdi. Xalqlarimiz yana 
diydorlashdi, mehr rishtalari qayta bog‘landi.

Bu tashrif har ikki davlat uchun ham samarali bo‘ldi. 
Jumladan, energetika, transport, avtomobilsozlik, 
elektrotexnika, tog‘-kon va yengil sanoat, fan, ta’lim, 
sport va boshqa sohalarni qamrab olgan jami 35 ta 
hujjat imzolandi.

Davlatlarimiz yetakchilari o‘zaro manfaatli 
hamkorlikni yanada rivojlantirish maqsadida yangi 
“o‘sish nuqta”larini belgilab olgani ham e’tiborga molik. 
Unga ko‘ra, endilikda ikki mamlakat hududlarining 
imkoniyatlarini maksimal darajada ishga tushirish, 
ularni tumanlar darajasida “bog‘lash” ishlari 
boshlanadi. Bu o‘zaro tovar ayirboshlash hajmi 
keskin oshib, fan-ta’lim, madaniyat sohalarida tajriba 
almashinuv faollashadi, degani. 

SHAYQUL HAMROQULOV,
Iqtisod fanlari nomzodi, dotsent, 

Tojikiston

R
obert Kiosakining “Boy ota va kambag‘al ota” 
asarida shunday g‘oya ilgari suriladi: “Inson 
muvaffaqiyatga erishishi, o‘zi istagan moliyaviy 

erkinlikka chiqishi, vaqtini o‘zi boshqarishi uchun odam 
pulga emas, pul odamga ishlashi kerak. Buning uchun 
esa inson, avvalo, biznes olamiga bir qadam yaqin 
yurishi, sohaning sir-asrorlaridan xabardor bo‘lib, o‘zini 
va maqsadlarini bir tizginda ushlab turadigan kundalik 
ehtiyojlar va ish beruvchining moliyaviy qopqoniga tushib 
qolmaslik kerak. Va, eng muhimi, eng qudratli kuch — 
moliyaviy bilimdir”. 

Darhaqiqat, biznes borasida mukammal bilim va 
tajribaga ega bo‘lmasdan turib biznesmen bo‘lish qiyin. 
Biznes sirlarini esa haqiqiy salmoqdor natijalarga erisha 
olgan tadbirkorlardan o‘rganish mumkin. Zotan,  ularning 
hayotiy tajribalari ayni mavzuda dasturilamal bo’la oladi. 

Vaholanki, bugun jamiyatda biznes muhitini 
shakllantirish, tadbirkor va ishbilarmon inson sifatida o‘z 
kelajagini o‘zi yaratishi, g‘oya va tashabbuslariga keng 
yo‘l berish orqali, jamiyat rivojiga hissa qo‘shadigan va 
biznesda o‘z o‘rni bor inson qilib voyaga yetkazish har 
qachongidan muhim. Sababki, o‘zini va oilasini moliyaviy 
jihatdan ta’minlay olish, ish izlash emas, ish o‘rni yaratib, 
boshqalarga ham ko‘makka qo‘lini cho‘zish, hayotda 
uddaburon bo‘lish jamiyatni qoloqlikdan qutqarib, miyasi 
butun, kelajagi yuksak avlodning yuzaga chiqishida 
qo‘l keladi. Robert Kiosaki aytganidek, kimki moliyaviy 
erkinlikka chiqib, o‘z biznesini yo‘lga qo‘ya olsa, ana shu 
insonning oshig‘i olchi, ishi besh. Ishi beshlar esa bizning 
jamiyatga suv va havodek zarur. 

Ayni shu maqsadda bugun yoshlarning bo‘sh 
vaqtini mazmunli tashkil etish, tadbirkorlikka keng jalb 
qilish, shuningdek, kasbga yo‘naltirish maqsadida 
olib borilayotgan islohotlar negizida ham xuddi 
shunday maqsad mushtarak. “Yoshlar — kelajagimiz” 
jamg‘armasi viloyat filiali, Savdo-sanoat palatasi 
viloyat boshqarmasi, Termiz shahar Maktabgacha va 
maktab ta’limi bo‘limi hamkorligida shahardagi 20-sonli 
umumta’lim maktabining tadbirkorlikka qiziquvchi 
o‘quvchilari ishtirokida “ZIF TEKSTIL” MCHJ hamda 
viloyat Hunarmandlar uyushmasiga “Biznes sayohat” 
tashkil etildi. Sayohat davomida ishlab chiqaruvchilik, 
tadbirkorlikka, tikuvchilikka qiziquvchi yoshlar ish jarayoni 
bilan yaqindan tanishtirilib, ishlash istagida bo‘lganlar 
ishga taklif qilindi. 

— Ushbu biznes sayohat men uchun juda ham foydali 
bo‘ldi, — deydi Termiz shahridagi 20-maktabning 
11-sinf o‘quvchisi Farnoza Abdumalikova. — Tikuvchi 
bo‘lish mening orzularimdan biri. “ZIF TEKSTIL” 
MCHJning yonidan o‘ta turib men ham ana shunday 
shinam va zamonaviy korxonada ishlasam, bu yerda 
tikish-bichish bilan mashg‘ul xotin-qizlarga o‘xshab 
men ham mohir tikuvchi bo‘lsam, deb havas qilardim. 
Bugun mutasaddilarning tashabbusi bilan men uchun 
orzu bo‘lgan tikuvchilik kasbiga yana bir qadam olg‘a 
bosganimdan, korxonadagi ish jarayonlari bilan yaqindan 
tanishganimdan xursandman. Eng muhimi, mehnatga 
tutingan, biri-biridan bejirim liboslar tikayotgan ayollar 
bilan suhbatga tutinib, tikuvchilik kasbiga nisbatan yana 
bir bor qiziqishim ortdi. 

O‘z muxbirimiz

BIZNES SAYOHATDA 
BIZNES SIRLARI 

OCHILDI

MAHALLALAR KOMPLEKS RIVOJLANTIRILADI
Aholining uzoq yillik orzusi bugun ushalayotir. Qaysi ma’nodaki, fuqarolarning turmushi 

farovon, ular yashayotgan hudud infratuzilmasi har tomonlama rivojlanib, muammo va 
masalalari hal etilishi, ijtimoiy soha obyektlarining yangidan qurilishi, ishlab chiqarish va 
IT markazlarining bunyod etilib, yangidan-yangi ish o‘rinlari yaratilishida ham bevosita 
bugun odamlarning fikri va takliflari inobatga olinib, ularning tashabbusi bilan hudud obod 
va zamonaviy manzilga aylanmoqda. 

AQSH dollarini tashkil 
etadi. Loyiha natijasida 
622 mingdan ziyod 
qishloq aholisining 
turmush sharoiti 
yaxshilanadi.

Ayni paytda mahalliy 
aholining faol ishtirokida 
2024-2025-yillarda 
quriladigan yoki 
rekonstruksiya 
qilinadigan 900 ta 
kichik loyiha tanlab 
olindi. Eslatib o‘tamiz, 
loyihaning 2022-yildan 
to hozirgi kungacha 
amal qilayotgan birinchi 
bosqichi ham xuddi 
shunday vazifalarni 
qamrab olgan bo‘lib, 
Qoraqalpog‘iston 
Respublikasi, Xorazm, 
Buxoro va Navoiy 
viloyatlarining 20 ta 
maqsadli tumanlarida 
170 ta mahalla fuqarolar 
yig‘inidagi obyektlarni 
qurish va ta’mirlash 
ishlari, qishloq 
aholisining turmush 
darajasini oshirish, 
aholi salohiyatini 
oshirish, iqlim 
o‘zgarishi muammolari, 
raqamlashtirish, pilot 
loyihalar va boshqalarni 
o‘z ichiga olgan.

Ushbu qaror ijrosini 
ta’minlash maqsadida 
Termiz shahrida 
Iqtisodiyot va Moliya 
vazirligi hamda BMT 
Taraqqiyot dasturi 

birgalikda 
Islom 
taraqqiyot 
banki 
(ITB)ning 
moliyaviy 
ko‘magida 
“Qishloq 
joylarni 
kompleks 
rivojlantirish” 

loyihasining ishga 
tushirish marosimi bo‘lib 
o‘tdi. Mazkur loyihada 
viloyatning 5 ta tumanida 
mavjud 60 ta mahalla 
fuqarolar yig‘inida 
ijtimoiy infratuzilma 
obyektlarini qurish va 
kapital ta’mirlash, elektr 
energiyasi, ichimlik 
suvi va kanalizatsiya 
tizimini yaxshilash, 
yashil ish o‘rinlarini 
yaratish hamda mahalliy 
mutaxassislar va aholi 
salohiyatini oshirish 
ko‘zda tutilgan: Boysun 
tumanida – 9 ta, 
Sherobod tumanida – 
22 ta, Angor tumanida – 
9 ta, Muzrabot tumanida 
— 15 ta, Termiz tumanida 
esa 5 ta mahalla tanlab 
olingan.

Ushbu loyiha asosida 
rivojlantiriladigan 
hududlar, eng avvalo, 
aholi soni, ijtimoiy 
infratuzilma qoloqligi, 
“Obod qishloq” va “Obod 
mahalla” dasturlariga 
tushmaganligi, aholining 
ish bilan ta’minlanish 
darajasi pastligi kabi 
jihatlar e’tiborga olinib, 
tanlab olinganligini 
alohida ta’kidlash joiz.

Tanlab olingan 
hududlarda ushbu loyiha 
asosida bunyodkorlik 
ishlarini amalga oshirish 
uchun 14 ta mahalla 

markaz va 46 tasi
yondosh mahalla 
sifatida belgilanganki, 
markaz mahallalarda 
tuman markaziga kelib 
ketish va kasb o‘rganish 
biroz mushkul bo‘lgan 
hududlar biriktirilib, 
aholi vakillari uchun 
o‘quv markazlar va 
shunga o‘xshash muhim 
ijtimoiy ahamiyati yuqori 
obyektlar qurilishi 
mo‘ljallangan. 

Quvonarlisi, qaysi 
mahallaga maktab 
qurish, bog‘cha ochish, 
ko‘prik va yo‘l, suv, elektr 
energiyasi kabi muhim 
masalaladagi loyihalarni 
amalga oshirish 
uchun loyiha doirasida 
tuzilgan jamoatchilik 
va tashabbuskor guruh 
orqali xonadonma-
xonadon yurib, aholi 
bilan uchrashib ularning 
tanlovi va taklifi asosida 
ko‘tarilgan loyihalar 
qo‘llab-quvvatlanadi.

Ushbu loyiha uchta 
komponentdan iborat 
bo‘lib, ular o‘rtasidagi 
sinergiya tufayli amalga 
oshiriladi. Mahallani 
rivojlantirish rejalarini 
ishlab 
chiqishda 
(1-kompo-
nent) aholi 
iqtisodiy 
va qishloq 
xo‘jaligi 
infra-
tuzilmasi 
uchun 
ustuvor 
yo‘na-
lishlarni, 
shuning-
dek, o‘z 
jamoalari 
uchun 

qishloq xo‘jaligi, biznesni 
rivojlantirishning 
ustuvor yo‘nalishlarini 
aniqlashga hissa 
qo‘shishga taklif qilinadi. 

Daromad 
imkoniyatlarini 
aniqlashda 
(2-komponent) aholidan 
qishloq xo‘jaligi/
biznesni rivojlantirish 
bo‘yicha belgilangan 
maqsadlarga erishishda 
ularni qo‘llab-quvvatlash 
uchun infratuzilma 
investitsiyalarini qanday 
optimallashtirish 
mumkinligini 
aniqlashtiriladi. 
Asosan ishtirok 
etish mexanizmlarini 
institutsionallashtirish 
va loyiha faoliyati orqali 
yaratilgan infratuzilma 
barqarorligini 
rag‘batlantirishga 
qaratilgan 3-komponent 
mahalliy sharoitlarga, 
infratuzilma 
investitsiyalariga va 
daromad olishning 
ustuvor yo‘nalishlariga 
moslashtiriladi. Va 
eng muhimi, iqlimga 
sezgir yechimlar 

loyihaning barcha 
komponentlarida ilgari 
suriladi.

BMT Taraqqiyot 
dasturining loyiha 
rahbari Baxtiyor 
Sayfitdinov,  
Iqtisodiyot va moliya 
vazirligi huzuridagi 
loyihani amalga 
oshirish guruhi 
monitoring bo‘yicha 
mutaxassisi Jahongir 
Axmedov hamda 
viloyat hokimligi 
mutasaddilari, 
shuningdek, 
Boysun, Muzrabot, 
Termiz, Sherobod, 
Angor tumanlari 
hokimlarining birinchi 
o‘rinbosarlari, 
mahallalar yettiligi 
ishtirok etgan 
mazkur tadbirda 
loyihani ishlab 
chiqish, amalga 
oshirish va uni 
moliyalashtirish 
borasida muhim 
ma’lumotlar berilib, 
ishtirokchilar o‘zlarini 
qiziqtirgan savollariga 
batafsil javob olishdi. 

A.SAFAROVA

Tojikiston

MAHALLALAR KOMPLEKS RIVOJLANTIRILADI

Tumanga tashrifning 
dastlabki manzilida 
viloyat hokimi “Guliston” 
mahallasida yashovchi 
Nuriddin Raxmonov 
xonadonida bo‘ldi. 
Xorijda ustachilik qilib, 
ro‘zg‘or tebratib yurgan 
fuqaro ikki yil oldin 
yashash manziliga 

BERMOQDA

Aholi turmush sharoitlarini yaxshilash, bandligini 
ta’minlash va daromadlarini oshirish orqali kambag‘allikni 

qisqartirish bo‘yicha yurtimiz bo‘ylab “Sayxunobod tajribasi” 
asosida ishlar amalga oshirilmoqda. Bu boradagi ishlar 

bilan tanishish maqsadida viloyat hokimi Ulug‘bek Qosimov 
Sho‘rchi tumanida bo‘ldi.

viloyat rahbari ushbu 
mahallada yashovchi, 
yolg‘iz ayol, “Ayollar 
daftari”da turuvchi 
Sevinch Shafoatova 
xonadonida bo‘lib, o‘zini 
o‘zi band qilishi uchun 
berilgan ko‘maklar bilan 
tanishdi. Fuqaroga 
tikuvchilik dastgohi 
hamda o‘g‘lining 
bandligini ta’minlash 
uchun motokultivator 
berildi, ro‘zg‘orini butlash 
qoramol va parranda 
ajratildi, uy-joy qurib 
berildi. Mas’ullarga 
oila daromadini yanada 
oshirish maqsadida 

TAJRIBA NATIJA

qaytib, tomorqasida 
issiqxona tashkil 
etgan va dehqonchilik 
bilan shug‘ullanishni 
boshlagan. Hozirda 
pomidor, bodring va 
qulupnay yetishtirib, 
yuqori daromad 
olayotgan fuqaro 
viloyat rahbari bilan 

suhbatda o‘z tajribasi 
bilan o‘rtoqlashdi. 
Shuningdek, Erkin 
Abdumurodov 
xonadonida ham 
tomorqadan samarali 
foydalanish bo‘yicha 
qilingan ishlar bilan 
tanishildi.

Shundan so‘ng, 

oilaning mavjud 
tomorqasida issiqxona 
qurib berish vazifasi 
topshirildi.

Viloyat rahbari Guliston 
mahallasiga tashrifi 
yakunida “Shahobiddin 
Madina” oilaviy korxonasi 
tomonidan mebel ishlab 
chiqarish jarayonlari 
bilan tanishdi. “Ustoz 
shogird” an’analari 
asosida yoshlarga ham 
hunar o‘rgatish, korxona 
faoliyatini kengaytirish 
bo‘yicha tavsiyalar 
berildi.

Tumanga tashrif 
“Kushon” mahallasida 

davom etib, aholi 
xonadonlarida 
tomorqadan samarali 
foydalanish tajribasi 
bilan tanishildi. Xususan, 
O‘ktam Xo‘jaqulovning 
xonadonida chorvachilik, 
parrandachilik, 
issiqxonachilik hamda 
tomorqasida kovrak va 
qizil piyoz yetishtirish 
faoliyati ko‘zdan 
kechirildi. Viloyat rahbari 
fuqaro bilan suhbatda 
mahallada yashovchi, 
turmush sharoitlari 
qiyin bo‘lgan oilalarga 
ham ushbu tajribani 
o‘rgatishni so‘radi.

Tashrif yakunida viloyat 
rahbari tuman markazida 
maishiy xizmat ko‘rsatish 
markazi ochilishida 
ishtirok etib, shu yerning 
o‘zida nuroniylar hamda 
faollar bilan suhbatlashdi. 
Murojaatlarga asosan 
ushbu hududda 
infratuzilmani yaxshilash, 
yo‘llarni ta’mirlash, 
beton ustunlari o‘rnatish 
hamda ichimlik suvi bilan 
ta’minlash loyihalarini 
amalga oshirish bo‘yicha 
mas’ullarga vazifalar 
belgilab berildi.

FAXR

ISLOHOTLAR  
AMALDA

YANGI  LOYIHALAR
Aholining uzoq yillik orzusi bugun ushalayotir. Qaysi ma’nodaki, fuqarolarning turmushi 

Ta’limni “jonlantirish” uchun

Maktabni, qo‘limga ilk bor qalam tutqazib, yozishni, 
chizishni, o‘qishni o‘rgatgan o‘qituvchilar, shu 
jumladan, ta’lim maskanlarida yosh avlodga dars 
berayotgan pedagoglarni eslaganimda, eng avvalo, 
O‘zbekiston xalq shoiri Quddus Muhammadiyning 
“O‘quvchiga esdalik” she’ridagi bir jumla xayolimda 
gir aylanadi: “Anqayma, lallayma, to‘g‘ri o‘tir, 
shalpayma”. 

Nazarimda, bu jumla 
men tengdosh ko‘pchilikka 
tanish bo‘lsa kerak. Chunki 
sinfda dars jarayonida 
buni ko‘plab marotaba 
ikkichi, o‘zlashtirishi past, 
o‘ziga ishonchi yetarli 
bo‘lmagan, biroz dangasa 
bolalarga nisbatan bot-bot 
takrorlashgani hali-hanuz 
esimda. Biroq oradan yillar 
o‘tib, xuddi shu jumlani 
boshqa bir vaziyatda, 
boshqa bir joyda, o‘quvchiga 
emas, aynan o‘quvchilariga 
shu gapni tez-tez aytib 
dakki beradigan ayrim 
o‘qituvchilarga nisbatan 
ishlatgim keldi. Vaholanki, 
bunday deyishga asoslarim 
ham bor, albatta... 

Termiz shahridagi 
26-umumta’lim 
maktabidamiz. Sabab, 
muassasada viloyatimizda 
mavjud umumta’lim 
maskanlarida faoliyat olib 
borayotgan pedagoglarning 
bilim va tajribasi, mahorati 
“chig‘iriq”dan o‘tkazilayotir. 
Ya’ni kimdir orziqib 
kutadigan, bilimi evaziga 
malaka toifasini bir pog‘ona 
yuqorilatib, oylik maoshining 
ham “cho‘g‘i”ni oshirib 
oladigan, biroq ba’zi o‘z 

ustida ishlamaydigan, bilim 
darajasi yuqori bo‘lmagan, 
amal-taqal qilib 45 daqiqani 
bolalarga “ertak” aytib 
o‘tkazishga odatlangan 
o‘qituvchilarning “dushmani” 
sifatida qaraydigani 
attestatsiya jarayonlari 
o‘tkazilayotir. 

O‘z navbatida, ushbu 
sinov imtihonlari viloyatimiz 
ta’lim tizimi va kelajak 
avlodning taqdiri kimlarning 
qo‘lida ekanligini, xuddi 
g‘alvir suvdan ko‘tarilganda 
hamma narsa oshkor bo‘lib 
qolgani kabi, vaziyatni 
oydinlashtirib qo‘yishi aniq. 
Chunki bu yilgi imtihonlar har 
galgisidan ham boshqacha, 
ya’ni korrupsiyaning hech 
bir ko‘rinishisiz, shaffof va 
kameralar nazoratida, qat’iy 
tartib-intizomga asoslangan 
holatda o‘tkazilmoqda. Buni 
biz o‘qituvchilarning test 
jarayonida har biri o‘tirgan 
stol va ular test bajarayotgan 
kompyuterlarga o‘rnatilgan 
maxsus kamera, hattoki 
test topshiruvchining 
boshini u yoqdan bu yoqqa 
bura olmay, kerak bo‘lsa, 
og‘zini ham qimirlatishga 
botina olmayotganidan ham 
ko‘rishimiz mumkin.

Attestatsiya jarayonining 
jon-joyidan turib maqola 
tayyorlashni maqsad 
qilganim uchun ham 
muassasada hozir-u nozir 
bo‘ldim. 

Avvaliga o‘qituvchilarning 
xatti-harakati, bir-biriga gap 
qotishlarini bir chetda turib 
kuzatgan bo‘ldim. O‘ziga 
ishonch bilan, qaddini g‘oz 
kerib turganlar qatorida testni 
bazo‘r yechib, atigi 
20-30 ball olib chiqayotgan, 
bir emas, ikki-uch bora 
sinovga kelib oxirgi umidini 
ham puchga chiqarib 
qaytayotgan o‘qituvchining 
gap-so‘zlari qulog‘imga 
chalinadi. “Men oldin ikki 
bor imtihonga kelganimda 
“qulay” vaziyat bo‘lgan edi, 
biroq pulim yo‘qligi uchun, 
“yo‘lini” qilolmagandim, 
mana bugun uchinchi 
marotaba imtihondan ham 
arzimagan ball bilan o‘tolmay, 
necha yillik stajim bilan 
ham mutaxassisligimcha 
qoldim, ikkinchi toifani 
ham ololmay o‘tiribman, 
biroq bugun qo‘limda 
600 AQSH dollarim tayyor 
shuni oladigan “qo‘l” yo‘q”, 
deya yonidagi sherigiga 
yig‘lagannamo gapirayotir. 
Ming afsuski, imtihonga 
kelganlar orasida bu kabi 
bali pastlar talaygina edi. 
Chunki ularning ko‘pchiligi 
tarvuzi qo‘ltig‘idan tushib, 
yelka qisib “o‘tolmadim” deya 
qaddini egibgina darvozadan 
chiqishmoqda. 

Rosti, avvaliga ularning 
ahvoliga achindim. 

ega bo‘lganim uchun 
attestatsiyadan o‘tishga 
ruxsat berishmagandi, 
maxsus sirtqi yo‘nalishda 
o‘qibgina ushbu imtihonlarda 
ishtirok etib, malaka toifamni 
oshirdim. Bugungi imtihonda 
82 ball bilan oliy toifani oldim. 
Testlar bilgan odamga qiyin 
emas, qolaversa, pedagogik 
mahorat va pedagogik 
vaziyatlar bo‘yicha tushgan 
savollarni har bir o‘qituvchi 
bilishi kerak bo‘lgan va 
mantiqan yondashib to‘g‘ri 
javobni topsa bo‘ladigan 
savollar deya olaman. 
Attestatsiya adolatli va shaffof 
o‘tayotganiga hech bir 
shubham yo‘q. Agar kimdir 
yomon ball olgan bo‘lsa, 
testlarning murakkabligidan 
emas, o‘ylaymanki, o‘z 
ustida ishlamagani, bilimi 
va pedagogik mahorati 
yetishmaganidan olishyapti. 
Bugun zamon o‘zgardi, 
o‘qituvchiga keng imkoniyat 
berish barobarida undan 
yuqori bilim-salohiyatli 
bo‘lishni, zamon bilan 
bo‘ylashishni talab qilmoqda. 
Shunday ekan, bunday 
imtihonlar pedagogni 
pishitishi va o‘z ustida 
ishlashga undashi turgan 
gap. 

Attestatsiya jarayonlari 
haqida batafsil ma’lumot olish 
maqsadida mutasaddilarga 
ham yuzlandik.
—  Vazirlar Mahkamasining 
2021-yil 17-sentyabrdagi 
“Maktabgacha, umumiy 
o‘rta, o‘rta maxsus, 
professional va maktabdan 
tashqari ta’lim tashkilotlari 
pedagog kadrlarini 
attestatsiyadan o‘tkazish 
tartibini takomillashtirish 
chora-tadbirlari to‘g‘risida”gi 
qaroriga muvofiq, joriy 
yilning aprel-may oylarida 
Maktabgacha va maktab 
ta’limi vazirligi tizimidagi 
ta’lim muassasalarining 
pedagoglari malaka test 
sinovlaridan o‘tkazilishi 
belgilangan edi, — deydi 
viloyat Maktabgacha va 
maktab ta’limi boshqarmasi 
O‘quvchi va pedagoglarning 
bilimi hamda ko‘nikmalarini 
baholash, ta’lim tashkilotlarini 
akkreditatsiyalashni tashkil 
etish bo‘limi boshlig‘i Ixtiyor 

Temirov. 
 — 2024-yil 1-yanvardan 
boshlab tizim o‘qituvchilariga 
toifa berish jarayoni bevosita 
Maktabgacha va maktab 
ta’limi vazirligi tomonidan 
amalga oshirib kelinmoqda. 
Bunda pedagoglarni 
attestatsiyadan o‘tkazish 
uchun vazirlik tomonidan 
yangi tizim yaratildi hamda 
malaka toifasini berish 
amaliyoti takomillashtirilib, 
inson omilisiz o‘tkaziladigan 
yangi tizim joriy qilindi. 
2023-yil 5-7-dekabr kunlari 
o‘qituvchilar bilim darajasi 
past bo‘lgan 
20 ta tuman (shahar)da 
faoliyat olib borayotgan 
pedagoglar ishtirokida 
malaka toifalari berishning 
mazkur yangi tizimi tajriba-
sinovdan o‘tkazildi. Unda        
4 123 nafar pedagog ishtirok 
etdi.

Joriy yilning aprel-
may oylarida o‘tkazilishi 
rejalashtirilgan sinov 
jarayonlari viloyatimizda 
ham joriy yilning 15-aprel 
kuni boshlandi hamda may 
oyining yakuniga qadar 
davom etishi belgilangan. 
Amaliyotga joriy etilgan yangi 
tizim asosida malaka toifasini 
olish sinovlari ikki bosqichda 
o‘tkaziladi. Birinchi 
bosqichda – pedagogning 
mutaxassislik fani va kasb 
standarti bo‘yicha bilim 
darajasi baholanadi. Bunda 
pedagoglarga mutaxassislik 
fani bo‘yicha 35 ta hamda 
kasbiy standartlariga oid 5 ta 
test savollari beriladi. Ikkinchi 
bosqichda – pedagogik 
mahorati baholanadi. Bunda 
pedagogik mahoratni 
aniqlash maqsadida o‘nta 
savol-topshiriq beriladi. 
Har ikkala bosqich ham 
kompyuterda real vaqt 
rejimida (onlayn) o‘tkaziladi. 
Buning natijasida tashqi 
aralashuvning oldi olindi.

Sinov materiallari soha 
mutaxassislari, olimlar va 
amaliyotchi pedagoglarni 
jalb qilgan holda testologik 
me’yorlar asosida ishlab 
chiqildi. Belgilangan 
mezonlar asosida 42 ta 
fandan uchta tilda (o‘zbek, 
rus, qoraqalpoq)  
30 mingga yaqin nazorat 

sinov materiallari tayyorlandi.
Bugungi kunda 

attestatsiyada ishtirok etish 
uchun 243 ming nafardan 
ortiq pedagog onlayn ariza 
topshirgan bo‘lib, ularning 
202 ming nafaridan ortig‘i 
attestatsiyada ishtirok etishi 
kutilmoqda. Attestatsiya 
natijalari QR-kod qo‘yilgan 
elektron shakldagi sertifikat 
bilan pedagoglarning shaxsiy 
kabinetlariga yuboriladi.

Attestatsiya natijasiga 
ko‘ra, pedagog kadrlarning 
oylik ish haqlariga 
kiritiladigan o‘zgarishlar 
avtomatik tarzda hisoblab 
chiqarilishi uchun UzASBO 
yoki boshqa moliyaviy hisob-
kitob dasturlariga yuboriladi.

Ma’lumot uchun, 
bugungi kunda umumta’lim 
maktablarida jami                   
525 737 nafar pedagog 
faoliyat yuritmoqda. Ularning    
53 914 nafari oliy, 
101 751 nafari birinchi,       
126 759 nafari ikkinchi 
malaka toifali, 177 122 nafari 
mutaxassis lavozimiga ega,        
66 191 nafari esa o‘rta-
maxsus ma’lumotli. 
Oxirgi besh yilda malaka 
toifalari dinamikasida yuqori 
toifali o‘qituvchilar soni ortib, 
quyi toifali o‘qituvchilar soni 
kamayib bormoqda. Misol 
uchun, 2020-yilda 
5,8 ming nafar, 2021-yilda 
10,5 ming nafar, 2022-yilda 
esa   33,9 ming nafar 
pedagog oliy malaka 
toifasiga ega bo‘lgan.

Xulosa o‘rnida aytish 
lozimki, ta’lim sifatini 
oshirishda o‘z ustida 
tinimsiz ishlaydigan, 
bilimi va tajribasi yuqori 
bo‘lgan o‘qituvchilarning 
o‘rni beqiyos. Yangi 
attestatsiya tizimi aynan 
ana shunday malakali 
o‘qituvchilar sonining 
ortishi va buning natijasi 
o‘laroq, mamlakatimizda 
ta’lim sifatining yanada 
oshishiga xizmat qiladi. 
Yana bir narsani alohida 
ta’kidlash joizki, lallaygan va 
shalpaygan o‘qituvchilarga 
ishonch bildirib bo‘lmaydi. 
Nazarimda, ana shunday 
ustoz-murabbiylarni kimdir 
ishdan bo‘shatishini kutishi 
emas, o‘zlari vijdonan, 
egallab turgan o‘rnini bilimi 
va shijoati bor, aqli butun 
kadrlarga bo‘shatib berishi 
va o‘ziga mos ish qilishi 
kerak. Ana shundagina ta’lim 
“jonlanadi”. 

Adolat MO‘MINOVA

O‘n gektarcha hududida dov-
daraxtlari ko‘p bo‘lsa-da, ayni 
jazirama yozgi ta’til payti, qurilish-
ta’mirlash ishlari ketayotgani 
uchunmi, uch-to‘rt qavatli g‘ishtin 
imoratlarini chang-to‘zonlar qamrab 
olgan bir nochor-u aftodahol maskan 
edi kelgan manzilimiz. Ikkinchi 
jahon urushini ko‘rgan beo‘xshov 
tanklarni eslatib yuboradigan qop-
qora bahaybat partalari, ustma-ust 
bo‘yalaverib, bo‘yoqlari siniq tuxum 
po‘choqlaridek bo‘lib ketgan eski 
deraza va eshik romlari... bularning 
bari endi o‘tmishga aylangan bo‘lsa-
da, baribir, men — olti yashar qizaloq 
uchun go‘yoki mo‘jiza kabi edi.  

—  Bu yer qanday joy, dadajon? 
— so‘radim otamdan. O‘shanda 
otamning tilagiga farishtalar “omin” 
degan ekan shekilli:

—  Bu yerda o‘qishni ko‘plar orzu 
qiladi, ammo kamdan-kam omadli 
odamlarga nasib etadi, qizim. Bu 
viloyatimizdagi yagona oliy o‘quv 
yurti — Termiz davlat universiteti 
bo‘ladi! Nasib etsa, shu yerda o‘qib, 
ilmiy ishlar qilib, katta ustozlar safida 
bo‘larsan, inshoalloh, — dedilar otam. 

Albatta, hali maktab ostonasidan 
ham hatlamagan bir pallada 
shuurimga kelmagan savollar 
keyinchalik paydar-pay kela boshladi: 
“Nega poytaxtda ellikka yaqin, 
boshqa viloyatlarda o‘nlab, hatto 
hamsoyamiz bo‘lgan Qashqadaryo 
viloyatida ham beshta oliy o‘quv yurti 
bo‘lgan holda bizda faqat bittagina?!

 Keyinchalik bildimki, Sho‘ro 
davrida va mustaqillikning dastlabki 
o‘n yillarida ham taraqqiyot 
lokomotividan uzilib qolgan 
vohamizga joni achiydigan har bir 
bedor qalbli ziyoli insonning orzusi 

YANGILANGAN,  YaSHARAYOTGAN                          

Bog‘cha 
tarbiyalanuvchisi 
bo‘lgan beg‘ubor 

bolalik davrimni 
xuddi kechagiday 

eslayman. Ko‘pincha 
otam qo‘llarimdan 

yetaklagancha Termiz 
shahrini aylantirarkan, 

odatdagi kunlarning 
birida meni ajoyib va 

g‘aroyib bir maskanda 
sayr ettirgandi. 

Saodat BOYSARIYEVA,
Termiz davlat universiteti 

o‘qituvchisi

Termiz davlat universitetini bugungi 
qiyofada ko‘rish ekan. Otamning 
duolari ijobat bo‘lib, o‘rta maktabni 
a’lo baholarga tamomlab, vohamizda 
yagona bo‘lgan  Termiz davlat 
universitetida magistr bosqichiga 
qadar tahsil oldim. Unga qadar esa, 
viloyatimiz markazi tubdan qayta 
qurilib, nafaqat mazkur dorilfununning 
tarmoqlari kengaydi, shuningdek, 
viloyatimizda xalqimiz orzu etgani 
kabi yangidan yangi oliy o‘quv yurtlari 
barpo etilib, ularning soni o‘ntaga 
yaqinlashib qoldi.  Universitetimizning 
o‘ziga xos tarixiga nazar tashlaydigan 
bo‘lsak, juda qiziq voqea-hodisalardan 
boxabar bo‘lamiz...

***
Termiz davlat universiteti Surxon 

vohasining nufuzli oliy dargohi 
sanalib, ko‘p sonli jamoaga 
ega. O‘zbekistonning janubiy 
hududlari bo‘lmish Qashqadaryo va 
Surxondaryo viloyatlarida o‘qituvchi 
kadrlarga bo‘lgan talab va ehtiyojni 
hisobga olgan holda, O‘zbekiston SSR 
Ministrlar Soveti 1954-yil 24-fevralda 
Marg‘ilon o‘qituvchilar institutini 
Qarshi va Termiz shaharlariga 
ko‘chirish haqida qaror qabul qiladi. 
1954-yilda Marg‘ilon o‘qituvchilar 
instituti negizida Termiz o‘qituvchilar 
instituti ta’sis etildi. Termiz 
o‘qituvchilar institutining ochilishi 
Surxon vohasi ta’lim tizimi va madaniy 
hayotida ulkan burilish yasadi. Mazkur 
maskan tashkil etilgan dastlabki 
1954/1955-o‘quv yilida 175 nafar yosh 
talabalikka qabul qilindi va o‘zbek tili va 
adabiyoti, rus tili va adabiyoti, fizika va 
matematika, tabiatshunoslik va kimyo 
bo‘limlari faoliyati yo‘lga qo‘yildi:  
O‘tgan asrning 1956/1957-o‘quv 
yilida Termiz o‘qituvchilar institutini 

187 nafar to‘liqsiz oliy ma’lumot olgan 
talaba bitirib, hayotga yo‘llanma 
oldi. 1956/1957-o‘quv yilida Termiz 
o‘qituvchilar tayyorlash instituti 
Termiz davlat pedagogika institutiga 
aylantirildi va bu orqali Surxon 
vohasida ilk oliy o‘quv yurtiga asos 
solindi.

Mustaqillik yillarida Termiz 
davlat universiteti chin ma’noda 
Surxon vohasining yirik fan, ta’lim 
va madaniyat markaziga aylandi. 
Ushbu oliy ta’lim maskani O‘zbekiston 
Respublikasi Prezidentining   
farmoniga muvofiq universitetga 
aylantirildi...

 Joriy o‘quv yilida 57 ta bakalavriat 
ta’lim yo‘nalishi va 25 ta magistratura 
mutaxassisliklari bo‘yicha kadrlar 
tayyorlash yo‘lga qo‘yilgan. Ayni 
vaqtda dorilfununda faoliyat olib 
borayotgan 575 nafar o‘qituvchining 
18 nafari fan doktori, professor,            
119 nafari esa fan nomzodi, falsafa 
doktori hamda dotsentlardir. 
Shuningdek,  ilmiy-pedagogik 
kadrlar tayyorlashga ham  alohida 
e’tibor qaratilmoqda.  2019-yildan 

o‘n ikkita ixtisoslik bo‘yicha o‘ttiz 
nafar tayanch doktorant, ikki nafar 
doktorant tahsil olmoqda. Besh yildirki, 
bir qancha nufuzli xorijiy oliy ta’lim 
muassasalari bilan o‘nlab  shartnomalar 
va  memorandumlar imzolagan holda 
samarali doimiy hamkorlik o‘rnatilgan. 
Uchta xalqaro, to‘rtta respublika 
miqyosidagi anjuman, an’anaviy 
talabalar konferensiyasi yuqori saviyada 
tashkil etildi. Universitet talabalari 
viloyat, mamlakat  va xalqaro miqyosda 
o‘tkazilgan sport musobaqalarida  25 ta 
oltin, 6 ta kumush va 3 ta bronza medalni 
qo‘lga kiritgan. 

Bundan yetmish yil muqaddam, 
o‘tgan asrning elliginchi yillarida 
oddiygina pedagogika bilim yurti 
negizida tashkil etilgan Oybek nomidagi 
Termiz pedagogika institutiga, garchi 
yurtimiz mustaqilligining dastlabki 
yillarida universitet maqomi berilgan 
bo‘lsa-da, hali fakultetlar, yo‘nalishlar 
sonini ko‘paytirish uchun ancha qovun 
pishig‘i bor edi. Ushbu yirik jamoaga 
rahbar bo‘lib turgan shaxslarning 
tashabbuskorligiga ham ko‘p narsa 
bog‘liq. Ayni paytda universitimizga 

rektorlik qilayotgan tajribali va 
tashabbuskor olim Abduqodir 
Toshqulov rahnamoligida xayrli 
ishlar ko‘lami yanada kengaydi. 
Yana o‘nlab nufuzli xorijiy oliy o‘quv 
yurtlari bilan hamkorlik yo‘lga qo‘yildi.  
Professor va dotsentlarimiz, yosh 
tadqiqotchilarimiz tajriba almashish 
maqsadida xorijiy safarlarda bo‘lib 
qaytishmoqda. Universitetimizda       
27 ta ixtisoslik bo‘yicha mutaxassislar 
tayyorlanmoqda. Oltita mutaxassislik 
bo‘yicha aspirantura faoliyat 
ko‘rsatmoqda. Universitetimiz 
Rossiya, Fransiya, GFR, Yaponiya, 
Gollandiya, Polsha, Ukraina, Avstriya, 
Bolgariya, Belarus, Qozog‘iston, 
Ozarboyjon davlatlaridagi nufuzli oliy 
ta’lim maskanlarining olimlari bilan 
ilmiy hamkorlik qiladi. 

Yangi O‘zbekistonimizga munosib 
ravishda o‘z taraqqiyot yo‘lini tanlab, 
dunyoga yuzlangan dorilfununimiz 
o‘zining yetmish yillik to‘yiga 
taraddudlanmoqda. Ushbu tabarruk 
kunga o‘z ilmiy izlanishlarimiz va 
salmoqli yutuqlarimizni to‘yona qilish 
maqsadi bilan yashamoqdamiz.

DORILFUNUNIM

Ro‘zg‘origa baraka 
kiritayotgan, 
daromad manbai 
bo‘lib xizmat 
qiladigan o‘qituvchilik 
kasbi endi so‘roq 
ostida qoladi. Bir 
emas, ikki-uch 
marotaba imtihondan 
yiqilgan o‘qituvchi 
bilan tuzilgan mehnat 
shartnomasini bekor 
qilish vakolati, ayni 
haqiqatki, maktab 
direktorida bor. 
Bu qonun jihatidan 
ham mustahkamlab 
qo‘yilgan. Ammo 
masalaning yana 

boshqa, bo‘lganda ham jiddiy 
tomoni bor, yosh avlodning 
sifatli bilim olishi, ta’limni 
rivojlantirish, kelajakka 
mustahkam poydevor 
qo‘yish.

O‘z ustida ishlamaydigan, 
o‘zi dars o‘tadigan fanini-
da yaxshi o‘zlashtira 
olmayotgan, yangilik va 
islohotlardan bebahra 
kadrlarga kelajakni, 
yoshlarning ta’lim-tarbiyasini 
ishonib bo‘lmaydi-da. 
Shunda attestatsiyadan 
“arang” chiqib kelayotgan 
o‘qituvchilarga qarata 
shoirimiz aytganiday: 
“Anqayma, lallayma, to‘g‘ri 
o‘tir, shalpayma” degim 
keldi.  

Ammo imtihon 
topshirayotganlar orasida 
hali endigina dars berishni 
boshlagan, yoinki hali bitta 
toifa olmasidan muddatidan 
oldin ham navbatdagi toifani 
olishga da’vogarlik qilayotgan 
shijoatli va bilimli o‘qituvchilar 
ham bor. Buni attestatsiya 
jarayonida ikkinchi toifaga 
da’vogarlik qilib kelgan, 
ammo oliy toifaning balini olib 
qaytayotgan o‘qituvchilar 
misolida ham ko‘rishimiz 
mumkin.

—  Men 13 yildan buyon 
boshlang‘ich sinflarga dars 
berib kelaman, bir yarim yil 
ichida ikkinchi, birinchi va 
oliy toifani olishga muvaffaq 
bo‘ldim, — deydi Termiz 
shahridagi 11-maktabning 
boshlang‘ich sinf o‘qituvchisi 
Muqaddas Poyanova. — Ilgari 
o‘rta maxsus ma’lumotga 

“lallaygan” va “shalpaygan”lardan tozalash kerak!

IFTIXOR

DOLZARB MAVZU

O‘tgan zamonda Buxoro tomonda 
To‘lg‘onqul polvon o‘tdi, dovrug‘i yetti 
iqlimga yetdi. Elning og‘ziga, amirning 
nazariga tushdi.

Amir aytdi:  “Ey qushbegi, 
polvonimizni xonliklar aro aylantir. 
Bizning kuch-qudratimizni polvonimiz 
orqali bilsin”. 

Alqissa, Xiva xonligiga yetdi. O‘rta 
juft xonligidan o‘tdi. Qo‘qon xonligidan 
qaytdi. Sovrin ortilgan ot-tuyalar izma-
iz Buxoroga kirib kelaverdi. Amir aytdi: 

— Yigitning salobati oti bilan 
belgilanadi. Ey qushbegi, saman otni 
sovrin hisobiga in’om etdim. Saman 
otni minib, misgarlar ko‘chasidan 
o‘tayotib, Yahyo misgarning qiziga 
ko‘zi tushdi. Ko‘ngli jiz etdi, o‘tdi, 
qaytdi, uyiga yetdi. Enasiga nima 
deyishini bilmay, u yoqdan-bu yoqdan 
misgar Yahyo qizini maqtab qo‘ydi. 
Ona jim o‘yga botdi. Aytdi: 

— Ayrim kasb hunardan o‘tar, 
ayrim kasb qon-u jondan o‘tar. 
Amirlik sarhadi keng, qanchadan-
qancha bekliklar, bor davra aylan, 
kurashga tush, keyin to‘y bo‘lsa bo‘lar. 
To‘lg‘onqul polvonning ko‘nglidagi bir 
muhabbat dardi yozilib, xursand bo‘ldi. 
Otga minib, bekliklarda kurash tushib, 
baland tog‘lardan oshib, jiydali Boysun 
yurtiga yetdi. 

Alqissa, ot egariga suyangan, 
beli bukchaygan, to‘rt soqoliga oq 
tushgan, Jаlg‘osh qalmoq o‘zini 
Qorajon avlodidan deb bilar, o‘n 
to‘rt alpqomat yigitga ustozlik qilar, to‘rt alpqomat yigitga ustozlik qilar, 

ALP DOSTONI
(MILLIY QADRIYATLARIMIZ VA O‘ZBEK MILLIY KURASHINING JAHON 

ARENALARIDA O‘Z O‘RNINI TOPAYOTGANIGA BAG‘ISHLANADI)

shogirdlarim kurashda toboqlarning 
biriga da’vo qilarmikan deya o‘yga 
botib ketayotir. Oldidan saman otni 
yo‘rttirib bir alpqomat yigit o‘tayotir. 

Aytdi: 
— Yurish-turishingdan bir biyning 

o‘g‘liga o‘xshatdim, yana bir alpning 
taniga o‘xshatdim, ayt kimsan? 

Aytdi: 
— Amirning To‘lg‘onqul polvoni 

bo‘laman. 
Jаlg‘osh qаlmoq xursand bo‘ldi, 

ko‘ngli to‘q bo‘ldi.  
Aytdi: 
—  Menga tutingan o‘g‘il bo‘l, 

bizning orimiz uchun kurash. Sang‘oqli 
soydan o‘tdi, Qopqonbiy o‘tovga 
yetdi. Jalg‘osh qalmoq alp yigitlari 
bilan To‘lg‘onqul polvonga izzat-ikrom 
ko‘rsatib, to‘y quriga o‘taverdi. Bo‘ron 
oqsoqol aytdi: 

— Ey bakovullar, Jаlg‘osh qаlmoqni 
qaranglar. Qurga tortinglar, oldiga tosh 
tovoqda osh qo‘yinglar, toltovoqda osh 
qo‘yinglar, to‘ymasa, mistovoqda osh 
qo‘yinglar, tag‘in to‘yga borib to‘ymay 
qaytdim, deya gap so‘z qilib yurmasin. 

Jalg‘osh qаlmoq aytdi: 
— Ey Bo‘ron oqsoqol, yeganini qul 

gapirar, borganini biy gapirar, albatta, 
borganimizni aytamiz, ayt polvonlaring 
tovoqlar tashlaguncha yosh-u qari 
polvonlarning davrida bellashib, ermak 
qilib, qo‘y-echki zotlarini olaversin, 
attang deb qolmasin. 

Bo‘ron oqsoqol aytdi:
— Belingda quvvating, bilakda 

kuching, oyoqda madoring yo‘q. 
Yigitlaring  shu bir tovoqdagi oshga 
yaraydimi, yo‘qmi deya bir-birini qofiya 
qilaverdi. Davra keng olindi. O‘rtada 

kurash boshlandi, qаlmoq polvoni 
bilan tortuvli polvoni bellashib, birma-
bir zotni olaverdi. 

Bakovul aytdi: 
— Ey xаloyiq, tоvoqqa navbat. 

Belbog‘ga o‘ralgan toshtovoq ichi 
to‘la meva-chevani qur o‘rtasiga 
tashlab aytaverdi. Bunisi ho‘kiz 
tоvoq, bunisi ot tоvoq, bunisi tuya 
tоvoq, bunisi bo‘sh tovoq bir xum 
tillo, ho‘kiz, ot, tuya tovoqlariga 
talabgor bormi? 

— O‘zingni ko‘rsat.
Davrada Mengli polvon aylandi. 
Bakovul aytdi: 
— Ho‘kiz tovoqni Mengli polvon 

ko‘tardi. Davrada Turdi polvon 
aylandi, ot tovoqni Turdi polvon 
ko‘tardi. Davrada Turop polvon 
aylandi, tuya tovoqni Turop polvon 
ko‘tardi. 

— Ey xaloyiq, ho‘kiz tovoqni 
ko‘targan Mengli polvonga talabgor 
bormi? Jalg‘osh qаlmoq To‘lg‘onqul 
polvonni yetaklab, davra aylantirib 
aytdi: 

—  Talabgor — tutingan o‘g‘lim 
To‘lg‘onqul polvon. 

Bakovul aytdi: 
Ey xaloyiq, ikki polvonga duo 

beringlar, duo berdilar. Yoqama-yelka 
ushlandi, o‘rtada kurash boshlandi. 
To‘lg‘onqul polvon qo‘shsha chilga 
o‘tdi. Mengli polvonni ikki yelkasi 
yerga botdi. 

Bakovul aytdi:  
— Halol, ot tovoqqa ham 

talabgormisan yoki bo‘lgan bo‘lig‘ing 
shumi? 

Jalg‘osh qаlmoq aytdi: 
— Ey bakovul, gapingni o‘ylab 

gapir, tutingan o‘g‘lim bosh tovoqqa 
ham talabgor. Ot tovoqni ko‘targan Turdi 
polvon aylandi. O‘rtada kurash boshlandi, 
yo pirim, deya tuya chilga o‘tdi, Turdi 
polvonning yelkasi yerga botdi. 

Bakovul aytdi:
— Halol, Turop polvon aylandi, 

yoqama-yelka ushlandi. O‘rtada kurash 
boshlandi. Turop polvon “yo pirim” deya 
qo‘shsha chilga o‘tdi, qimir etmadi. 
To‘lg‘onqul polvon tuya chilga o‘tdi, 
ortga qaytdi, qoqmali chilga o‘tdi. Turop 
polvonning ikki yelkasi yerga botdi. 

Bakovul aytdi:  
— Halol, ey xaloyiq, oralaringda bosh 

tovoqqa talabgor bormi, hamma jim. 
Shunda bekning jahli chiqdi, aytdi: 

— To‘g‘iz, Cho‘poq, Mo‘nka or, 
Oboqli, Mayda, To‘ba, qani sening 
polvonlaringdan kim qoldi? 

Bo‘ron oqsoqol aytdi: 
— Oybibi xotinning Temirtosh o‘g‘li 

qoldi. Qopqonbiydan araz ekan. 
Bek aytdi: 
— Borib ayt, Qopqonbiyning to‘yi 

uchun emas, elning ori uchun kelsin. 
Choparlar jiydali otda soydan o‘tdi, 

Quralay adirligiga yetdi. Temirtosh 
polvonga aytdi: 

— Qаlmoqlardan bir zo‘r keldi. Bosh 

tovoqqa da’vo qildi, Jalg‘osh qalmoq 
ustimizdan kuldi. 

Oybibi xotin aytdi: 
— Elning or-nomusi uchun kurash, 

bor o‘g‘lim. Temirtosh polvon davraga 
yetdi. Salom bermadi. Alik olmadi. 
Davrani aylanaverdi. 

Bakovul aytdi: 
— To‘lg‘onqul polvonga Temirtosh 

polvon talabgor. Yoqama-yelka 
ushlandi, o‘rtada kurash boshlandi. 
To‘lg‘onqul polvon qo‘shsha chilga 
o‘tdi, yelkasida og‘ir yuk botdi, ikki tizza 
yerga yotdi. 

Bakovul aytdi: 
— Qaytadan olish. Temirtosh 

polvonning g‘ayrati jo‘shdi, ayron 
solingan meshday shishdi, badani 
toshday qotdi. Chakmonli jelak 
badaniga sig‘may, tikishidan chirsillab 
ayrilaverdi. Yoqama-yelka ushlandi, 
o‘rtada kurash boshlandi. Temirtosh 
polvon tuya chilga o‘tdi. Echki chilga 
qaytdi. Yelkasida tog‘day kuch temirday 
botdi. Ikki tizza yerga botdi. Bunday 
kuch-qudratni ko‘rmagan To‘lg‘onqul 
polvon aytdi: Haq bosh tovoq Temirtosh 
polvonniki. To‘lg‘onqul polvon Boysun 
yurtidan qaytdi, Buxoro azmiga yetdi. 
G‘am-alam, qayg‘uga botgan, jim. 
Shunda onasi so‘radi: 

— Har gal kurashga ketganingda 
xursand qaytar eding, bugun esa o‘y-
qayg‘uga botgansan? 

—  Ena, tizzam yerga tegdi.
 — Toygandirsan, suringandirsan?
—  Yo‘q, ena, tizzam ikki marta yerga 

tegdi. Davradan chiqishga majbur 
bo‘ldim. Ona xursand kulib yubordi, 
xizmatkorlarga aytdi: 

— Tuyani hozirla, yo‘lga chiqamiz. 
To‘lg‘onqul polvon hayron. Bekliklardan 

o‘tdi. Baland tog‘lardan oshdi, Boysun 
eliga yetdi, yuz o‘tovli qаlmoq ovul 
oqsoqoli Jalg‘osh qаlmoqdan so‘radi:

—  Oybibi xotin bahori yurt o‘tovini 
qayerda tikkan?

—  Jiydali ota soyidan o‘tasan, jilg‘ali 
so‘ng‘oq suvidan kechasan, kunchiqar 
tarafga qurilgan adirligida o‘tov tikkan. 

Jiydali ota soyidan o‘tdi, jilg‘ali 
suvdan kechdi. Quralay adirligida 
qo‘y, ot, tuyalarni o‘tlatib boqqan 
Oybibi xotin o‘tov yonida kelayotgan 
mehmonlarga ko‘z qirin tashlab turdi. 

Ona so‘radi: 
—  Egachi, chanqadik, bir qultum 

ayroningdan bersang.
 Bir mesh to‘la ayronni ko‘tarib 

kelayotgan Oybibi xotinni ko‘rdi. 
Ona aytdi: 
— Tizzang yerga tekkanicha bor 

ekan, bu xotinning yurish-turishi 
mendan ikki umurtqa beli-eni ziyod 
ekan. Ayron to‘la meshni ko‘tarar ekan.

—  O‘g‘lingiz, qizingiz nechta? 
Oybibi xotinning ko‘zi yoshlandi. 

Aytdi: 
—  Iltijo qildim. Har gal o‘g‘il berdi. 

Onaning ko‘zi yoshlandi. 
Aytdi: 
—  Alpsiz el 3-4 yil zo‘rlik qilar, keyin 

xo‘rligi kelar, alpli el payg‘ambar 
yoshida ham kuchdan qolmas deya 
xo‘shlashib ortga qaytdi. El-yurtga 
yetdi, yetti kun to‘y berdi. Ona yuzida 
tabassum, ko‘nglida o‘kinch keldi, 
kuyovni ko‘rib, o‘z-o‘ziga bir so‘z aytdi: 
Misgar bo‘lmoqqa 7 oylik hunar yetar, 
alpli el bo‘lmoqqa yetti pushtin o‘tar. 
Ona kulib, kelinni kutib olishga chiqdi.

Madina ISKANDAROVA,
Muzrabot tumanidagi 

26-maktabining o‘quvchisi

Bu holat mol-mulkni tasarruf etishning eng 
passiv shakli hisoblanadi.

Renta shartnomasi bo‘yicha mulk huquqini 
olgan renta to‘lovchi to‘laqonli mulkdor vakolatiga 
ega bo‘la olmaydi. Bu holat, birinchidan, unda 
renta to‘lash majburiyati bor va ikkinchidan, 
shartnoma amalda bo‘lgan vaqtda mol-mulkka 
nisbatan renta oluvchida garov huquqi mavjud 
bo‘ladi. Demak, renta to‘lovchi garchi mulkdor 
maqomiga ega bo‘lsa-da, uning mulkdorlik 
huquqi muayyan ma’noda (mol-mulkka nisbatan 
renta oluvchining garov huquqi asosida) 
cheklangan bo‘ladi. Renta to‘liq ishlashi uchun 
keng mulkdorlar sinfi shakllangan bo‘lishi 
lozim. Bunda ulardan ba’zilari mol-mulkini o‘zi 
bevosita boshqarish, ishonchli boshqarishga 
topshirish o‘rniga o‘zi uchun eng qulay, tinch 
bo‘lgan yo‘l, ya’ni muammosiz kafolatli to‘lov 
bo‘lgan rentani tanlaydi. Renta mulk huquqini bir 
shaxsdan boshqa shaxsga o‘tishini ta’minlovchi 
shartnomalar turkumiga mansub. Renta huquqni 
qo‘llash amaliyotida deyarli uchramaydi. Renta 

Oila azal-azaldan Sharq 
xalqlari hayotida eng asosiy 
qadriyat sifatida jamiyatga 
ma’nan yetuk va jismonan 
barkamol insonni yetkazib 
beruvchi manba vazifasini 
o‘tab kelgan. Shu bilan bir 
qatorda, islom dinida oilaviy 
munosabatlar, nikohning 
manfaatlari, er va xotinning 
burch va vazifalari, oilada 
farzand tarbiyasi kabi 
masalalarga nihoyatda 
katta ahamiyat qaratilgan. 
Muqaddas dinimizda oila 
qurishga ayol va erkak birdek 
targ‘ib qilingan. 

Jumladan, Alloh taolo 

FAROVON JAMIYAT ASOSI RENTA TASARRUF ETADI
Renta majburiyatlarning o‘ziga xos turi bo‘lib, o‘rta asrlarda Yevropada keng qo‘llanilgan 

shartnoma konstruksiyalaridan biri hisoblanadi. Mazkur shartnomadan asosan, biror-bir sababga 
ko‘ra, o‘z mol-mulkini shaxsan muomalada bo‘lishini ta’minlash yoxud ijara, trast shartnomalari 
va shu kabilar orqali foydalana olmaydigan yoki bunga imkoni bo‘lmagan, buni xohlamaydigan 

mulkdorlar foydalanadilar. 

Qur’oni karimda: “Sizlar 
eslatma olishlaringiz uchun 
biz har bir narsani juft-juft 
qilib yaratdik”, deb marhamat 
qiladi. (Zoriyot surasi,             
49 oyat). 

Shu nuqtayi nazardan 
aytish mumkinki, oilaviy 
munosabatlarni tartib-
intizomga asoslangan 
holda olib borish jamiyat 
taraqqiyotiga, unda barkamol 
insonlar salmog‘ining 
oshishiga xizmat qiladi. Bu 
borada islom mutafakkirlari 
tomonidan ko‘p sonli 
durdona asarlar yozilgan. 
Bular qatoriga buyuk olim, 

tabib va faylasuf Abu Ali ibn 
Sinoning “Tadbir ul-manzil” 
(“Uy-joyni boshqarish odobi”) 
asarini, Abu Homid G‘azzoliy 
va Burhoniddin Marg‘inoniy 
kabi allomalarning asarlarini 
keltirish mumkin. Mazkur 
asarlarda oila, uning inson va 
jamiyat hayotidagi bebaho 
ahamiyati, oila boshlig‘ining 
vazifalari, uy-joyni idora etish 
shartlari, farzand tarbiyasida 
amal qilinishi lozim bo‘lgan 
jihatlar, oila rahbarining 
o‘ziga juft tanlashda e’tibor 
qaratishi lozim bo‘lgan 
masalalar muhokama 
qilingan.

Oila mustahkamligida 
er va ayol tomonidan amal 
qilinadigan bir qancha chora-
tadbirlar muhim ahamiyat 
kasb etadi. Jumladan, ayol 
kishi sharm-hayoli, ziyrak va 
dono bo‘lishi, eriga mehr-
muhabbatli bo‘lishi, eriga 

itoat etishi, qalbini doimo 
pok tutishi, makkorlikdan 
saqlanishi, erini uning 
huzurida yoki yo‘qligida 
g‘iybat qilmasligi, og‘ir-
bosiq bo‘lishi, eriga xizmat 
qilishi bilan kibrlanmasligi, 
xatti-harakatlari va amallarini 
yaxshilik va ezgulikka 
asoslanib bajarishi, erining 
ozgina daromadini tejamkorlik 
asosida ziyoda qilishi, erining 
ko‘nglidan g‘am-anduh 
g‘uborini go‘zal axloqi va 
shirin tili bilan ketkazishi, 
erining qayg‘usiga chiroyli 
lutf va muloyimlik bilan tasalli 
berishi lozim. O‘z navbatida, 
oila boshlig‘i hisoblangan 
erkak kishi ham o‘z ayoliga 
nisbatan mukammal hurmat 
va ehtirom bilan munosabatda 
bo‘lishi, ayolning aqlini muhim 
ishlar bilan mashg‘ul qilish, 
ayoliga go‘zal muomala 
qilishi, saxovat ko‘rsatishi 
lozim.

Nilufar ABDULLAYEVA,
 Termiz davlat universiteti 

katta o‘qituvchisi (PhD)

Oila jamiyat hayotining boshlang‘ich bo‘g‘ini 
sifatida ijtimoiy munosabatlarda muhim o‘rin tutadi. 
Inson, eng avvalo, oilada kamolga yetadi, tarbiya 
topadi, ma’naviy-axloqiy fazilatlarni egallaydi.

shartnomasiga muvofiq bir taraf (renta oluvchi) 
ko‘chmas yoki ko‘char mol-mulkni boshqa tarafga 
(renta to‘lovchiga) mulk qilib beradi, renta to‘lovchi 
esa olingan mol-mulk o‘rniga renta oluvchiga 
vaqti-vaqti bilan belgilangan pul summasi yoki uni 
ta’minlash uchun boshqa shaklda mablag‘ berish 
tarzida renta to‘lash majburiyatini oladi.

Renta shartnomasi oldi-sotdi, ayirboshlash, hadya 
shartnomalari kabi, mol-mulkni begonalashtirishga 
qaratilgan shartnomalar toifasiga kiradi. Oldi-sotdi, 
ayirboshlash shartnomalarida tovar muayyan haq 
baravariga begonalashtirilsa, renta shartnomasi 
bo‘yicha topshirilgan mol-mulk evaziga renta 
oluvchiga to‘lanishi lozim bo‘lgan renta to‘lovlarining 
umumiy qiymati noma’lum bo‘ladi, chunki 
shartnomaning amal qilish muddati oldindan ma’lum 
bo‘lmaydi. Renta oluvchi sifatida faqat fuqarolar va 
notijorat tashkilotlar ishtirok etadi. 

F.SA’DULLAYEVA,
SH.RAXMATULLAYEV,

Termiz davlat universiteti talabalari

Sho‘rchilik dehqonlar ham 
o‘tayotgan har bir kundan samarali 
foydalangan holda o‘z shaxsiy 
tomorqasida kovrak parvarish 
qilishga bel bog‘lagan. Tumandagi 
Bobur mahallasida yashovchi Xolboy 
Qurbonov o‘z xonadonidagi 7 sotix 
ochiq maydonda ekilgan 
114 tup olma daraxti orasiga 
77 400 tup kovrak ekib, parvarish 
qilmoqda. Dehqon yuqori hosil olish 
uchun, avvalo, ilmiy yondashuvga 
asoslangan tavsiyalarga tayanib ish 
ko‘ryapti. Bundan tashqari 100 ming 
dona kovrak ko‘chatidan 200 million 
so‘m daromad qilishni niyat qilgan. 

—  Kovrak yetishtirish, undan hosil 
yig‘ib daromad olish, biroz sabr, 
vaqt talab etarkan, — deydi Xolboy 
Qurbonov. — Aslida tomorqamizda 
bo‘sh yer maydonining o‘zi yo‘q. 
Bir tomondagi issiqxonamizda 
limon ko‘chatlari baravj o‘sayotgan 
bo‘lsa, bir tomonda uzumlarimiz 
hosilga kirgan. Bir yonda esa olma 
ko‘chatlarimiz qiyg‘os gullagan. 

Nabotot olamida 
shifobaxsh va dorivor 
o‘simliklar juda ko‘p. Ularning 
orasida kovrak o‘simligi 
o‘zining shifobaxshligi-yu 
eksportbopligi bilan alohida 
o‘rin tutadi. Asosan tog‘oldi 
va cho‘l hududlarida tabiiy 
holda o‘sadigan ushbu 
o‘simlikni bugun aholi 
tomorqalarida yetishtirish 
yo‘lga qo‘yilmoqda.

Mehnat qilaman degan dehqonlar 
kovrak ko‘chatini qiziqib olib 
ketishmoqda. Ayrimlarining 
xonadoniga borib, o‘zim ekib, 
parvarish qilish sirlarini ham 
o‘rgatyapman. Garchi kovrak 
tog‘oldi hududlarda tabiiy ravishda 
o‘ssa-da, uning ko‘chatini 
tomorqamga ko‘chirib o‘tqazib, 
yaxshigina hosil olib, ro‘zg‘orim 
uchun mo‘l va sifatli daromad qilish 
niyatidaman. 

Kovrak yetishtirish unchalik 
qiyin emas. Erta bahorda barglari 
gullaydi, vaqt o‘tib barglari 
quvrab qolsa-da, tagidagi ildizga 
hech narsa qilmaydi. Keyingi yil 
ham xuddi shunday bo‘ladi. Eng 
asosiysi, suvsizlikka chidamli 
o‘simlik. Yiliga 2 marotaba 
sug‘orilsa ham bo‘ladi. Barcha 
agrotexnika talablari o‘z vaqtida 
bajarilsa, kovrak o‘simligidan 5 
yilda dastlabki hosilni olish mumkin. 
Agar qunt qilmasangiz, hosil 7-9 
yilga kechikadi. 

Surxon vohasida kovrak 
yetishtirish va eksport hajmini 
yanada oshirish maqsadida bu 
qishloq xo‘jaligi ekini 8 ming 
gektar yer maydoniga ekilgan. 
2023-yilda viloyatda 120 tonna 
hosil yig‘ishtirib olingan bo‘lsa, joriy 
yilda bu ko‘rsatkichni 300 tonnaga 
yetkazish maqsad qilinyapti.

Nigina SHOYEVA,
jurnalist

KO‘ZLAYAPTI
200 MILLIONNI

Bunda, albatta, ekologik 
tarbiya muhim. Ekologik tarbiya 
esa oiladan, biz ta’lim-tarbiya 
olgan maktabdan boshlanadi. 
Ota-onalarimiz, ustozlarimiz 
tabiatga mehr-muhabbat ruhida 
tarbiyalaydi. Ana shunday 
chorlovlarga munosib tarzda 
Termiz shahridagi 18-umumta’lim 
maktabida ham “Qushlar va gullar”  
bayrami bo‘lib o‘tdi.

O‘quvchilar o‘zlari olib kelishgan 
gullar va qushlar, uy hayvonlaridan 
jonli burchak tashkil etdi. Tadbir 
davomida tabiatni asrab avaylash 
haqida qiziqarli va qimmatli 
ma’lumotlar aytildi. She’r va kuy-
qo‘shiqlar tadbirga o‘zgacha ruh 
bag‘ishladi. Ayniqsa, qushlarni 
e’zozlash mavzusidagi sahna 
ko‘rinishi barchaning e’tiborini 
tortdi. Unutmaylik, tabiiy boyliklar, 
tabiiy resurslar  ham bir kuni 

 Haqiqatan ham, 
kashtaga tikilsam 
bolaligim, otam uyida 
o‘tgan kunlarim 
ko‘z oldimga keladi. 
Kechagiday yodimda: 

Kashtachilik haqida so‘zlay desam, momom aytgan so‘zlar xotiramda 
jonlanadi. Momom aytar edi: “Bolam, kashtachilik ham ajdodlarimizdan 

meros bo‘lib kelayotgan milliy qadriyatlarimizdan biri, bu nafaqat 
bezak, balki qiz bolaning ota uyidagi xotiralari hamdir”.

EKOLOGIK 
TARBIYA 
MUHIM

Tabiatni avaylab 
asrash, u ehson 

etgan ne’matlardan 
oqilona foydalanish 

har birimizning bosh 
vazifamiz bo‘lmog‘i 
lozim. Ekomakonni 

qadrlash, 
toza saqlash, 

bizdan keyingi 
avlodlarga-da sof 

va bor bo‘yicha 
yetkazib berilishi 
uchun bir qator 

tadbirlar o‘tkazilib 
kelinmoqda.

MILLIY 
QADRIYATLARIMIZ 
JILOSI

Sanam, Oyjamol, Gulshan va men 
— to‘rtovimiz dugona edik, mening 
so‘zana kashtamni tikayotganda birga 
edik. Shunda Sanam: “Dugonalar, 
kelinglar, shu so‘zananing to‘rt 
burchagiga har birimiz o‘z qo‘llarimiz 
bilan ismimizni yozib tikaylik, 
esdalik bo‘lib qolsin”, deb qoldi. Bu 
fikr hammamizga ma’qul tushdi. 
Hammamiz ismlarimizni yozdik, 
kashtani tikib bitkazdik. Buni qarangki, 
Sanam tez orada to‘yi bo‘lib, uzoq 
Qashqadaryoga kelin bo‘lib ketdi. 
Oradan yillar o‘tdi, tez-tez ko‘risha 
olmaymiz, dugonalarimni sog‘inaman, 
shunday paytda so‘zana kashtamni 
qo‘limga olaman, shunda kechagiday 
birga o‘tirganlarimiz xotiramda 
jonlanadi, men kashtamning to‘rt 
burchagiga qarab dugonalarim 
ismini birma-bir o‘qib, uzoq termulib, 
sog‘inchimning xumoridan chiqib 
olaman. Demak, momomning 
“Kashta — faqat bezak emas”, degan 
gaplari bejiz emas ekan-da. To‘g‘ri, 
hozir uylarni bezashning zamonaviy 
usullari ko‘payib bormoqda. Deyarli 
barcha xonadonlarda kashtalar 
bo‘g‘jomalarga tugilib, esdalik sifatida 
olib qo‘yilgan. Lekin kashtachilikni 

ham takomillashtirish mumkin-
ku? Bugungi kunda kashtachilikni 
rivojlantirish uchun keng 
imkoniyatlar yaratilgan. Hozirgi 
kunda men Bandixon tumanidagi 
17-sonli Bolalar musiqa va san’at 
maktabida amaliy san’at bo‘limi 
kashtachilik sinfida yosh avlodga 
momomdan, onamdan o‘rgangan 
kashtachilik sir-asrorlarini o‘rgatib 
kelmoqdaman. Milliy qadriyatimiz 
jilosi bo‘lgan kashtachilik avloddan-
avlodga o‘tishida bor bilimim bilan 
xizmat qilmoqdaman. Kashta — 
chevardan ilhom, ijod talab qiluvchi 
san’at turi. Avval matoga tasvir 
tushiriladi: tasvir ramziy, ma’noli 
bo‘lishi shart. Keyin rang tanlanadi. 
Qolgani chevarning mahoratiga 
bog‘liq. Ishonchim komil: yaqin 
yillarda kashtalar yana uylarning 
to‘ridan joy oladigan bo‘ladi. 
Negaki, kundan kun xalq o‘zligi sari 
baqamtiroq yaqinlashayotganini 
ko‘rib turibmiz. Ehh, bu kunlarni 
momojonim ko‘rganida edi...

Oygul BARAQOVA, 
Bandixon tumanidagi 17-sonli 

BMSM o‘qituvchisi

tugaydi. Ularni, xususan suvni isrof 
qilmaslik kerak. Ayni mavzulardagi 
davra suhbati ko‘tarilgan 
mavzuning nechog‘lik muhim 
ekanini ko‘rsatib berdi. 

Yoshlar katta kuchdir. Bu kuchni 
harakatga keltirsak, ulardagi mehr-
muhabbat hislarini uyg‘otsak, 
tabiatni, ekologiyani oz bo‘lsa-
da, asrash uchun o‘z hissamizni 
qo‘shgan bo‘lamiz.

Shahlo TANGIROVA,
o‘qituvchi

“Termiz-Temiryo‘lsuv-Ta’minoti” sho‘ba korxonasi 
ichimlik suvidagi foydalanuvchilar DIQQATIGA:

2024-yil 30-maydan boshlab ichimlik suvining narxi quyidagicha etib 
belgilandi.

1.  Aholi uchun 1m3  — 1900 so‘m;
2.  Korxona va byudjet tashkilotlar uchun 1m3 — 2300 so‘m.
“Termiz-Temiryo‘lsuv-Ta’minoti” sho‘ba korxonasi

  TONGI
SURXON

gazetalari tahririyati

MUASSISLAR:

Xalq   deputatlari   
Surxondaryo   

viloyat Kengashi   
va   viloyat    
hokimligi

BOSH  MUHARRIR  Gazeta 
2017-yil 

3-fevralda 
viloyat Matbuot 

va axborot
boshqarmasida 
11-001-raqam 

bilan qayta 
ro‘yxatdan 

o‘tgan. 

Gazeta 
“Surxon tongi” 

va 
“Заря Сурхана” 

gazetalari 
tahririyati 

bosmaxonasida 
chop etildi.

BOSMAXONA MANZILI: 

Termiz shahri, 
Shukrona ko‘chasi, 19-А uy

Tahririyatga kelgan qo‘lyozmalar taqriz qilinmaydi va 
muallifga qaytarilmaydi. 

Muallif fi kri tahririyat nuqtayi nazaridan farqlanishi mumkin.
Qog‘oz   bichimi А-2, 
2  bosma taboq 
Nashr   indeksi: 6 500
Bosishga   topshirildi — 09:00
Bosildi — 11:00
Adadi   10 300 nusxa. 
Buyurtma Г- 

MANZILIMIZ: 
Termiz shahri, 

Shukrona ko‘chasi, 19-A uy

TELEFONLAR:
76 224-22-92, 
76 224-22-80   

Reklama va 
marketing xizmati: 

76 224-23-85
СУРХАНА

ЗАРЯ
va

TAHRIR HAY’ATI
Jo‘rabek TO‘RAYEV

(hay’at raisi)
Abduraim CHORIYEV,

Muhiddin 
ABDURAHMONOV, 

Dinara 
EGAMBERDIYEVA, 
Xurshid KARSHIYEV

BADIIY MUHARRIR
Xurshid KARSHIYEV

MAS’UL MUHARRIR
Sayyora ALLAYEVA
SAHIFALOVCHI-

DIZAYNER
Dildora VOHIDOVA

2024-yil 15-may,
20-son

Salohiddin NORQOBILOV

MA’NAVIYAT SEKTORI

Ba’zan ertalab qo‘l telefonim jiringlab 
qoladi. Tugmachani bosishim hamon, 
tanish ovoz  eshitiladi:

— Assalomu alaykum, ustoz! Yaxshi 
o‘tiribsizmi?

— Yaratganga shukr.
— Boyniyoz nevarangiz qo‘ng‘iroq 

qiladi, uyda bo‘lib turing!
— Ha, xo‘p. O‘zing tinchmisan?
— Alloh bizdan rozi bo‘lsin. Ha endi, 

nevaram Yasminaxonni suyib erkalab 
o‘tirippan-da!

— Iloyo, baxting ziyoda bo‘lsin...
Ajab, Zarifaxon ahvol so‘rab 

qo‘ng‘iroq qilsa yoki novchabo‘y, 
xushqomat-u xushbichim o‘g‘li Boyniyoz 
bilan “ustozdan bir xabar olay, dedim-
da” deya ko‘rgani kelib qolsa, ko‘nglim 
tog‘day ko‘tariladi. So‘ngra, qishning 
qorli-qirovli kunlaridan omon-eson o‘tib, 
har bahorda quyoshga talpingancha yuz 
ochadigan binafshani eslayman. Negaki, 
bu munisa ayol ham binafsha atalmish 
nozig-u nafis gul misol umri davomida 
ne bir izg‘irinlarga, kuchli dovul va 
shamollarga, sharillagan jolalarga duch 
kelgani kabi, hayotiga qora bulut misol 
soya tashlagan g‘am-u qayg‘ularga, 
so‘ngsiz ruhiy azoblarga oshno etuvchi 
ayriliqqa sabot bilan bardosh berib, 
muhabbatga ishonib, sadoqatga tayanib 
yashayapti. 

Ajab, allaqachon yetmishni yetti 
kulchaday yumaloqlab ortda qoldirgan 
shu yoshimda ayol matonati haqida 
o‘ylaganim sayin, negadir mijjalarimda 
yosh qalqqanini sezmay qolaman. 
Va... yigirma yildan buyon o‘z qizimday 
suyukli, ishda hamkor-u hamkasb, 
ijodda ustoz-u shogird, hayotda samimiy 
do‘st sifatida hurmatlab kelayotganim 
— Zarifa Mamatovaning umr yo‘li bir-
bir ko‘z o‘ngimdan o‘ta boshlaydi. 
Vodiyliklarga xos shirin, xuddi yosh 
bolani erkalayotgandek taassurot 
uyg‘otuvchi dilbar shevada so‘zlaydigan 
bu ayolni endigina ish boshlagan 
kezlarida o‘rinli-o‘rinsiz jerkiganlarimni 
eslab, xijolat tortganday bo‘laman. 
Lekin... u hech qachon xafa bo‘lgan, 
yoki tanbehlarimdan og‘ringan emas. 
Aksincha, kutilmaganda xuruj qilib 
qoladigan “zam-zama”larimga faqat 
samimiy jilmayish bilan javob bergan. 
Keyinroq esa fikrlash doirasining 
kengligi, yaxshi bilimga egaligi, ayniqsa, 
adabiyotga mehri bo‘lakchaligi, did-
farosati yuqoriligi, kiyinishda orastaligi 
bilan ko‘nglimda o‘ziga nisbatan hurmat 
uyg‘ota olganligi ham bor gap. Chunki 
birga ishlay boshlagach, oradan biror yil 
o‘tib, Zarifaxon vodiydan biz tomonlarga 
kelin bo‘lib tushganligini eshitdim-u bu 
ma’suma ayolga jiddiy e’tibor qarata 
boshladim. U iymanibgina qo‘limga 
tutqazgan she’riy mashqlar, hikoya va 
maqolalar bilan tanishgach, hurmatim 
yanada ortdi. Ko‘nglimda unga nisbatan 
do‘stlikkami, ustoz-shogirdlikkami 
o‘xshash bir his paydo bo‘lganini anglab 
yetdim. 

Zarifa Mamatova — vodiy farzandi. 
Farg‘onaning Oltiariq tumanida tavallud 
topgan. Ma’lumoti oliy – Toshkent 
davlat Madaniyat institutida o‘qigan. 

BINAFSHA   BAHORDA 
GULLAYDI…

 (ESSE) 

ORAMIZDAGI ODAMLAR  

Qiz bola gul 

ko‘chatiga o‘xshaydi.

Agar u aqlli, odobli, 

hayoli va layoqatli 

bo‘lsa, kelin bo‘lib borgan yerida 

tezgina tomir otib ko‘karib, 

gullab ketadi.

Donolar gurungidan.

Mutaxassisligi bo‘yicha – kutubxonachi. 
Hozirda Surxondaryo viloyat qo‘g‘irchoq 
teatrida sahnalashtirish bo‘limi boshlig‘i 
vazifasida ishlaydi. Ayni paytda, u badiiy 
kengash kotibasi ham hisoblanadi. 
Sahnalashtirish qismi mudiri sifatida 
Zarifaxon mamlakatimizdagi boshqa 
teatrlar ibrat olsa arzigulik xayrli ishni 
amalga oshirdi. Ya’ni, teatr tashkil 
etilganidan boshlab to bugunga qadar 
sahnalashtirilgan barcha spektakllar 
katalogini tuzib chiqdi. Bu ishning 
muhimligi shundaki, u yaratgan katalogda 
har bir spektaklni yaratishda sarflangan 
mablag‘lar, tayyorlangan libos va 
qo‘g‘irchoqlar, spektakllarga yozilgan 
taqrizlar oynadagidek aks etib turibdi. Shu 
ishi bilan teatr tarixini yaratishda muhim 
ahamiyatga molik hujjatlar to‘planishini 
boshlab berdi.    

Kechagidek esimda, Surxondaryo 
viloyat qo‘g‘irchoq teatri 2002-yilning 
yanvar oyida rasman faoliyat yurita 
boshlagandi. Men ushbu yangi san’at 
dargohining adabiy-badiiy bo‘limini 
boshqarayotgandim. Zarifaxon esa 
fevral oyida kadrlar bo‘yicha ish 
yurituvchi vazifasiga qabul qilingandi. 
U paytlarda hozirgidek kompyuterlar 
yo‘q edi. Barcha yozuv ishlari, xususan,  
sahnalashtirishga qabul qilinadigan 
asarlar matnidan nusxa ko‘chirish, 
xodimlarning shaxsiy varaqalari, qarorlar 
va buyruqlar tayyorlash, jamoa umumiy 
yig‘ilishlari bayonnomalarini yuritish, yosh 
tomoshabinlar va ota-onalar talab hamda 
istaklarini o‘rganish uchun so‘rovnomalar 
tuzish va ko‘paytirish kabi ishlar yozuv 
mashinkasida amalga oshirilardi. Teatrda 
bu mashinka degan matoh atigi ikkitagina 
edi. Ularning biri hisobxonada, ikkinchisi 
rahbarning qabulxonasida edi. Ishxonaga 
oid barcha hujjatlarni mashinkalash ishlari 
Zarifaxonning qo‘lidan chiqardi. Dastlabki 
yillarda adabiy-badiiy bo‘lim mudiri 
sifatida, garchand norasmiy bo‘lsa-da, 
bosh rejissyor va teatr badiiy kengashi 
raisi mas’uliyati mening zimmamga 
yuklatilgandi. Istaymanmi-yo‘qmi, Zarifa 
Mamatova bilan hamkorlikda ishlashga 
to‘g‘ri kelardi. Yozuv mashinkasini yaxshi 
ishlata olardim, ammo u menda yo‘q 
edi. Shu bois, Zarifaxonning xizmatidan 
foydalanishga majbur edim. Ba’zan unga 
qattiqroq gapirib qo‘yardim. Buning 
bosh sababi, teatrdagi ijodiy ishlarning 
kattagina qismi ikkalamizning zimmamizga 
tushayotgani bilan bog‘liq edi. Shukrki, 
Zarifa Mamatova o‘z vazifasini nafaqat 
sidqidildan bajardi, balki savodxonlik va 
har ikkalamiz uchun yangi bo‘lgan teatr 
sohasiga oid hujjat yuritishni ham tezda 
puxta o‘zlashtirib oldi. Eng muhimi, teatrda 
faoliyat yuritayotgan xotin-qizlar (asosan, 
endigina kollejni bitirgan yosh qizlar) 
bilan ishlash, teatr boshlang‘ich kasaba 
uyushmasini boshqarish kabi jamoatchilik 
ishlarida ham faol bo‘ldi.

Zarifa Mamatova tez orada ish yuritishni, 
hujjatlarni bekami ko‘st tayyorlashni 
puxta o‘zlashtirib oldi. Bundan tashqari, 
sahnalashtirish uchun qabul qilinadigan 
asarlar muhokamasi paytida eng maqbul 
fikrlarni o‘rtaga tashlay oladigan, 
yangi spektakl qabulida esa yutuq va 

kamchiliklarni o‘rinli hamda to‘g‘ri ko‘rsata 
olish darajasiga yetdi. Ayni paytda, o‘zi 
ham she’r-u hikoyalar, spektakllarga 
taqrizlar yoza olishini namoyon eta 
bordi. Nokamtarlik bo‘lsa-da aytay, 
o‘sha yillari u neki yozgan bo‘lsa, avval 
mening ko‘rigimdan o‘tkazar, bergan 
maslahatlarimga amal qilishga intilardi. 
Nazarimda, o‘rtamizda ijodiy hamkorlik 
rishtalari ana shu jarayonlarda shakllana 
borgan bo‘lsa, ajabmas. Xayriyatki, u 
hanuzgacha ana shu ustoz-shogirdlikni 
unutgan emas. Yo‘q, men bu misollarni 
Zarifa Mamatova madaniyat va san’at 
sohasida ko‘p yillardan buyon samarali 
faoliyat olib borayotgani yoki uni maqtash 
maqsadida aytayotanim yo‘q. Gap boshqa 
yoqda. Men Zarifaxon misolida ayol 
matonati, sabot va bardoshi, sadoqati 
haqida so‘z yurityapman. Zero, hayotning 
kutilmagan zarbalariga, ortga qaytmas 
ayriliqlarga, ba’zi bir kaltabin kimsalarning 
o‘rinsiz g‘iybat-u kamsitishlariga, ta’na-yu 
dashnomlariga sabot bilan chiday olish, 
ish jarayonlarida duch kelinadigan ayrim 
to‘siqlarni yengib o‘tish – hammaning 
ham qo‘lidan kelavermaydi. Lekin 
Zarifaxon haqida bunday deb bo‘lmaydi. 
U chin ma’noda irodali, ziyoli va o‘z 
e’tiqodida mustahkam ayol. Shu ma’noda 
Zarifaxon baxtli inson. Bu baxtga u ayollik 
sharafini munosib e’zozlay olgani, onalik 
maqomini har narsadan ulug‘ tutgani, 
hayot sinovlarida toblangan muhabbatiga 
sadoqati tufayli erishdi. Yo‘q, bu e’tiroflar 
shunchaki yo‘liga aytilayotgan mulozamat 
so‘zlari emas. Bu – Zarifaxon timsolida 
sadoqat va vafoga, barcha muhtarama 
ayollar sha’niga aytilayotgan samimiy 
tilaklardir. Men bejiz muhabbat va sadoqat, 
ayriliq va hijron yuki, ayollik sha’ni hamda 
g‘ururi haqida so‘zlayotgganim yo‘q. 
Zarifaxon o‘z hayotini yaxshi odamlarning 
qisqa umridan manguliklar qoladi, degan 
naqlga amal qilib yashayotganligi uchun 
aytyapman, bu e’tiroflarni. Gap shundaki, 
u hali talabalik davrida surxonlik alp qomat 
yigit – saboqdoshi, jarqo‘rg‘onlik Shavkat 
Islomqulovning yolqinli muhabbatidan 
dalolat beruvchi dil izhorlariga o‘shanday 
samimiyat bilan javob berdi. Chunki bu 
xushsurat, qat’iyatli, jo‘mard yigitga 
nisbatan uning qalbida ham muhabbat, 
eng muhimi, ulkan ishonch bor edi.  
Ammo u o‘z tuyg‘ularini qizlik hayo-
ibosi libosiga o‘rab, dil to‘rida pinhon 
saqlab kelayotgandi. Hatto, bu haqda 
eng yaqin va sirdosh dugonalariga ham 
sezdirmagandi. Yigit tomonidan dangal 
aytilgan dil izhorlaridan so‘nggina u ham 
qalbida mavjlanib turgan tuyg‘ularini 
oshkor etdi. Tahsil yillari ma’lum ma’noda 
sinovlar, kuzatishlar davri vazifasini o‘tadi. 
Bunday “imtihon”lardan o‘tgan ikki yosh 
oliy o‘quv yurtini tugatgach, chin ahd-u 
paymon bilan umr yo‘lini bog‘ladi. Shu 
tariqa, Zarifaxon ismli dilbar qiz vohamizga 
vodiy taraflardan kelin bo‘lib tushdi. 
Muhabbat asosiga qurilgan bu oilada 
ikki nafar o‘g‘il farzand tug‘ildi. Er-xotin 
qo‘shqanot bo‘lib, mehnat faoliyatini 
davom ettirdi. 

Zarifaxonning turmush o‘rtog‘i Shavkat 
Islomqulov viloyatimizda ilk bor erkin 
faoliyat yuritadigan kutubxonachilar 
assosiatsiyasiga asos soldi. Eslatib 
o‘tmoq zarurki, u o‘zi tayyorlagan biznes-
loyiha asosida tashkil etgan ushbu 
tashkilot byudjetdan moliyalashtirilmasdi. 
Davlatdan olingan kredit va aholiga 
pullik kutubxona xizmati ko‘rsatishdan 
tushadigan mablag‘ hisobiga faoliyat 
yuritardi. Kutubxonalar faoliyatini 
zamonaviylashtirish, elektron kitoblar 
tayyorlashni yo‘lga qo‘yish maqsadida 
Surxon vohasiga kutubxonalar tarmog‘i 
uchun kompyuter jamlamalari keltirish 
ham aynan Shavkat Islomqulov tashabbusi 

bilan boshlangan edi. Shundan keyin, 
ya’ni oradan o‘n besh yillar o‘tgachgina, 
kutubxonalarni kompyuterlashtirish 
ommaviy tus olganini inobatga olsak, u, 
haqiqatan ham, jamiyatimizning ilg‘or fikrli 
insonlaridan biri bo‘lganligini anglash qiyin 
emas. Men bu xushsurat, ko‘rinishdan 
sipo va o‘ta jiddiy yigitni umrimda bir 
martagina ko‘rgandim. Kunlarning birida 
teatr rahbari Allanazar Eshmurzayev 
huzuriga chaqirib, Shavkatbek bilan 
tanishtirgan va u bolalar teatrini 
rivojlantirish maqsadida biznes reja 
tuzayotganini aytib, hamkorlikda ishlashni 
taklif etgandi. 

Yodimda qolgani shuki, Shavkat 
Islomqulov tavsiyasi bilan bog‘cha 
yoshidagi (hozirgi MTT) bolalar va 
maktablarning boshlang‘ich sinf 
o‘quvchilari uchun sanitariya-gigiyenaga 
oid beshta kichik sahna asari yozib, o‘sha 
yillari teatrimizda rejissyor vazifasida 
ishlayotgan Gulbahor Maxmutova 
bilan birga sahnalashtirgandik. Chunki 
Sh.Islomqulov tuzgan biznes reja yosh 
bolalar o‘rtasida tibbiy madaniyatni 
to‘g‘ri shakllantirish ishlari bilan 
shug‘ullanuvchi xalqaro jamg‘arma 
tomonidan moliyalashtirilgan edi. Ha, 
bu kitobsevar ikki yosh vohamizda 
kitobxonlikni targ‘ib qilish, kitobsevarlar 
sonini yanada ko‘paytirishga astoydil 
bel bog‘lagandi. Kechagidek esimda, 
Zarifaxon, hatto, Termiz san’at kolleji 
talabalariga kutubxonashunoslik fanidan 
bir necha yil davomida asosiy ish joyidan 
ajramagan holda saboq ham bergandi. 
Vaholanki, hali u paytlarda hozirgidek 
kitob mutolaasi va kitobxonlikni targ‘ib 
qilish ishlari diqqat markazida emasdi. 
Ochig‘ini aytganda, hali bu haqda 
hech kim hozirgidek jiddiy o‘ylab ham 
ko‘rmagandi. Chunki butun e’tibor qo‘lga 
kiritilgan mustaqillikni mustahkamlash, 
turli sohalarni isloh qilish orqali 
iqtisodiyotni yuksaltirish, aholi turmush 
farovonligini yaxshilash, mustaqillik g‘oya 
va mafkurasini shakllantirish, yoshlar 
ongiga baralla hujum boshlagan yot 
g‘oyalarga, ayniqsa, hayotimizga yopirilib 
kirayotgan “ommaviy madaniyat”ga qarshi 
kurashga qaratilgan edi. Ana shunday bir 
sharoitda hamkor-u hamfikr bo‘lib ahil 
yashayotgan Shavkatbek va Zarifaxon 
oilada mehr-u sadoqatni mustahkam 
tutgan, ish faoliyatida esa kitob vositasida 
odamlar qalbiga ziyo ulashishga chin 
dildan kirishgan edi. 

Afsuski, insonga hamisha mehribonlik 
qiladigan ulug‘ muallim – hayot ba’zan 
shafqatsizligini namoyon etib turadi. 
Zarifa Mamatovaga nisbatan ham u 
shunday qismatni ravo ko‘rdi. Suyukli 
insoni, turmushdagi tayanchi, qalbidagi 
gavhari Shavkat Islomqulovdan judo etdi. 
U ayni navqiron yoshida yo‘l-transport 
hodisasi tufayli halok bo‘ldi. Zarifaxon 
esa ikki norasida go‘dak bilan yolg‘iz 
qoldi. Shunday bo‘lsa-da, ota-onasi, 
aka-ukalari, qarindosh-urug‘lari yoniga 
— vodiyga qaytmadi. Surxonni, suyukli 
insoni qabri joylashgan zaminni afzal 
bildi. To vafot etgunlariga qadar, qayinota 
va qayinonasi xizmatida bo‘lib, kelinlik 
burchini bajardi.

O‘shanda Qurbon hayiti arafasi edi. 
Zarifaxon: “Ustoz, men ertaga kelmayman, 
ishlaringiz bo‘lsa ayting, tezroq bajarib 
berib ketay”, deb qoldi.  Odatimcha, 
to‘ng‘illab-po‘ng‘illab so‘radim:

— Yo‘l bo‘lsin?!
— Jarqo‘rg‘onga. Qayinotam qurbonlik 

qilayotan ekan, bolalar bilan o‘sha yoqqa 
hayitlab boramiz.

— Hm-m, — dedim kulimsirab, — unday 
bo‘lsa, qurbonlikni bir o‘zingiz yeb, 
Termizdayam ustozim bor, bir tuyurgina 
go‘sht olib boray, degan gap xayolingizdan 
faromush bo‘lmasin-da, ishqilib...

— Voy, To‘ra akajon-ey, nahotki, sizni 
unutsam? Yo‘q, albatta, eng yog‘liq 
joyidan bir emas, ikki katta tuyur go‘sht 
olib kelaman!

Nadomatlar bo‘lsinki, Zarifaxon shu 
ketganicha, bir yarim oydan ko‘proq 
vaqt mobaynida ishga kelmadi. Qancha 
surishtirmayin, hech kimdan tayinli 
biror gap eshitmadim. Teatr rahbari 
A.Eshmurzayev ham anchagacha 

xomush yurdi, lekin Zarifaxon nega 
ishga kelmayotgani haqida hech narsa 
demadi. Vaholanki, u Shavkatbekning 
do‘sti, tumandoshi edi. Ozib-to‘zib, rangi 
bir ahvolda ishga qaytgan Zarifaxonni 
aza libosida ko‘rdim-u, lol bo‘lib qoldim. 
Kimdan ayrilganini, kimga aza ochganini 
so‘rashga esa, ochig‘i, botinolmadim. 
Bu munis ayolning o‘sha motamsaro 
kunlardagi holatini, qiyofasini eslasam, 
haligacha chuqur xo‘rsinib qo‘yaman. 
Yo‘q, Zarifaxon tushkunlikka tushmadi. 
Xiylagina mahzun tortib qolgan bo‘lsa-da, 
ishchanligini, atrofidagilarga muomala-
munosabatini zarracha o‘zgartirmadi. 
Hali bog‘cha yoshida bo‘lgan ikki nafar 
o‘g‘li tarbiyasi bilan jiddiy shug‘ullandi. 
Bolalariga otasi yo‘qligini bildirmadi, 
ko‘nglini o‘ksitmadi. Shukrki, farzandlari 
ham ota-onasiga mos bo‘lib yetishdi. 
Zarifaxon vaqti kelgach, ota o‘rnida 
mardona turib o‘g‘il uylantirdi, kelin 
tushirdi. Nevara suymoq baxtiga-da 
musharraf bo‘ldi. 

Ayriliq azoblarini mardona yengib 
o‘tgan bu ayol ijodiy faoliyat bilan ham 
jiddiy shug‘ullanib kelyapti. Ayniqsa, 
yosh tomoshabinlarga mo‘ljallangan 
yangi teatrni shakllantirish ishlariga 
qo‘shgan hissasi yuqori. Xususan, u 
o‘tgan yillar davomida “Alvastining yalqov 
qizi” nomli ertak-pyesa, “Olovuddinning 
oromgohdagi sarguzashtlari” deb 
nomlangan teatrlashtirilgan tomosha 
senariysini  yozdi. Bu asarlarning har 
ikkalasi muvaffaqiyatli sahnalashtirildi. 
Shuningdek, mahalliy va markaziy 
nashrlarda teatr san’atiga oid qator 
taqrizlar, maqolalar, hikoyalar e’lon 
qildi. Uning qalamiga mansub bitiklar 
viloyatimizdagi “Surxon tongi”, “Termiz 
oqshomi”, “Surxondaryo ko‘zgusi”, 
“Surxondaryo sadosi”, “Xalq yo‘li”, “Ayol 
va zamon” gazetalarida, shuningdek, 
respublika miqyosidagi “Teatr” jurnalida, 
“Oila va jamiyat”, “Madaniyat” gazetalarida 
chop etildi. Bugungacha u yuksak did bilan 
bitgan maqolalar soni o‘ttizdan oshdi.

Zarifa Mamatova turmush o‘rtog‘ining 
vafotini taqdir qismati deb bildi. Shu 
qismatga ko‘ndi, chidadi. Ba’zilar kabi 
hali erining qabri sovimay turiboq, 
qayta turmushga chiquvchilar safiga 
qo‘shilmadi. Aksincha, ayollik sha’niga 
dog‘ tushirmay, pok va halol yashashga 
intildi. Umrining keyingi yigirma ikki 
yilini teatr san’ati sirlarini o‘rganishga, 
ikki norasidasi tarbiyasiga sarfladi.  
Shuning uchun ham chin insoniy burchga 
mustahkam e’tiqodi va oilaga sadoqati 
tufayli zamondoshlari e’tirofiga sazovor 
bo‘ldi. Chunki u ayriliq iskanjasida qolgan 
ko‘nglini ovutish uchun hali neligi mavhum 
va qorong‘i manzillar sari yurmadi. Ko‘ngil 
kuyuklarini-da, elga doston qilmadi. 
Aksincha, qalb osmonida siymosi yorug‘ 
yulduz misol charaqlab turgan suyukli 
insoni yodi bilan yashadi. Shukrki, u 
hamon shunday yashamoqda. 

Inson bolasi uchun hayot atalmish 
muazzam sahnada o‘zlikni topish oson ish 
emas. Rost, odam bolasi umri davomida 
bosib o‘tadigan yo‘l hamisha ham ravon 
bo‘lavermaydi. Shu bois, to qiyomat qadar 
yastanmish bu yo‘lni har kim o‘z bilganicha 
bosib o‘tadi. Zarifaxonning hayoti – vafo-
sadoqatga, ezgu va xayrli amallarga, ikki 
o‘g‘loni baxtini ta’minlashga fido etib 
yashayotgan ayolning umr yo‘lidir. Bu 
yo‘l xuddi qishning qorli-qirovli, izg‘irin 
bo‘ronlarini matonat bilan yengib o‘tib har 
bahorda yashnab yuz ochuvchi, olamga 
zeb bo‘luvchi nozik gul – binafshaga 
o‘xshaydi… 

To‘ra QOBIL,
 O‘zbekiston Jurnalistlar uyushmasi a’zosi, dramaturg

